
EGENO COMES ABBATI ET MONACHIS TENNE-
BACENSIBUS CONFIRMAT JUS CIVITATIS IN
FRIBURGO, ABOMNIBUS CIVIUM ONERIBUS
IMMUNE.

Ex aulographe Bada - Durlac,

\_‘f’ ir Grafe Egene von Fryburg kiinden allen - - - - daz

wir den erberen geiftlichen herren Abbet Meinwarten von
Tennibach un den Convent un das Clolter durch die Liebi, die wir
zue in un unfer vorderen zue iren vorderen han vn gehebet hant, ze
burger nemen ze Friburg un enphahen, alfo daz fu uns noch unferen
erben en kein gewerfit noch Sture geben fulen noch och ir nachkomen,
un fulen doch darumbe defte minre rehtes an der burgerfcheffte ze
Friburg nut han , noch Schirmes von uns , alfe fu an iren Briefen
hant, von unferem Vatter feligen, un von unferen burgeren ze Fri-
burg befigelten mit unfers Vatters, un mit der Stette ingefigel, die
felben Briefe ftetegen Wir dem vorgenemeten Clofter ze Tennibach
und iren nachkomen fiir Uns un fiir alle unfer erben mit diefem ge-
genwertigem Briefe, den wir in han gen befigelt mit unferen ingefigel
diz gefchah ze Friburg do man zalte von Gottes geburte zwelfhun-

dert Jar, nunzeg

ar und ein Jar an Sante Laurentien Tag.

